
mbajtje e paligjshme né polici
I. Faktet kryesore

1. Kérkuesi, Jovce Lazoroski, éshté njé shtetas i FYROM-it i lindur né vitin 1973 dhe qé jeton né
Kicevo.

2. Mé 6 gusht 2003, njé oficer i larté né Shérbimin Inteligjent dha njé urdhér me shkrim pér
arrestimin e kérkuesit mbi dyshimet se ai ishte i armatosur dhe se mund té arratisej nga Shteti.
Né orén 23.15 té sé njéjtés dité, z. Lazoroski u arrestua nga policia prané Tabanovces, njé pike
kufitare me Serbiné. Ai u dérgua né stacionin e policisé té Tabanovces, ku u mbajt né gjendje
arresti deri né orén 9 té méngjesit té dités pasardhése.

3. Gjaté natés sé kaluar né gjendje arresti, kérkuesi firmosi njé raport ku ai refuzonte té drejtén e
tij pér t'u pérfagésuar nga njé avokat. Edhe pse nuk ka asnjé dokument ku té jeté regjistruar
ndonjé seancé marrjesh né pyetje, z. Lazoroski pretendoi se ai u pyet né lidhje me disa anétaré
té partisé sé atéhershme opozitare dhe me disa gazetaré té mirénjohur.

4. Mé 7 gusht 2003, z. Lazoroski e kundérshtoi ligjshmériné e arrestimit té tij pérpara Ministrisé
sé Brendshme dhe pérpara njé gjyqtari hetues né Gjykatén e Shkallés sé Paré s¢ Kumanovés. Mé
26 janar 2005, gjyqtari hetues arriti né pérfundimin se atij i ishte hequr né ményré té paligjshme
liria mbi dyshimet pér trafik armésh. Apelimi i zotit Lazoroski u hodh poshté né shkurt 2005.

II. Vendimi i Gjykatés

5. Mbéshtetur vecanérisht né nenet 5 §§ 1, 2 dhe 3 dhe mbi nenin 6 § 1, z. Lazoroski u ankua se
até e kishin arrestuar né ményré té paligjshme, se nuk ishte informuar pér arsyet e arrestimit e
tij, se avokati i tij nuk ishte lejuar té merrte pjesé né seancén e marrjes sé tij né pyetje, se
arrestimi ishte kryer pa njé urdhér gjykate dhe se ai nuk kishte pasur mundési té merrte pjesé
né ményré efektive né procedimet qé kundérshtonin ligjshmériné e arrestimit té tij, si edhe se
kéto procedime kishin gené tepér té gjata.

6. Gjykata vuri re se autoritetet e brendshme gjygésore nuk kishin dhéné fare informacion mbi
kundravajtjen pér té cilén dyshohej zoti Lazoroski dhe as ndonjé prové qé té vértetonte
pérfshirjen e tij. Duke paré se nuk kishte asnjé déshmi qé té sugjeronte se ai ishte pérfshiré né
trafikun e arméve, Gjykata vendosi se mbajtja e tij né gjendje arresti nuk ishte bazuar mbi
dyshime té arsyeshme dhe pér rrjedhojé kishte gené e pajustifikuar, njé shkelje kjo e nenit 5 § 1
(0).



7. Pér mé tepér, asnjé prej raporteve té parashtruara nga Qeveria nuk tregonte se kérkuesi ishte
informuar pér arsyet e arrestimit té tij. Asnjé raport nuk ishte pérpiluar né lidhje me marrjen e
tij né pyetje teksa ishte né gjendje arresti dhe nuk kishte pasur asnjé prové tjetér qé zotit
Lazoroski i gené shpjeguar arsyet pér arrestimin e tij. Pér kété arsye, Gjykata vendosi se kishte
pasur njé shkelje té nenit 5 § 2.

8. Né pérfundim, pér sa i pérket pretendimit té zotit Lazoroski se ai nuk mundi té merrte pjesé
né procedime, Gjykata vuri re se provat e paraqgitura nga Ministria e Drejtésisé tek gjyqtari
hetues, i cili do té vendoste mbi ligjshmériné e mbajtjes né gjendje arresti, nuk i qené treguar
zotit Lazoroski. Pér mé tepér, ai nuk ishte ftuar pér té marré pjesé né seancén dégjimore pérpara
gjyqtarit, qé kishte vendosur mbi pretendimin e tij. Né kété drejtim ankesat e tij u lané pa
pérgjigje né apel. Pér pasojé, Gjykata vendosi qé zotin Lazoroski e kishin shmangur nga
pjesémarrja efektive né procedime, njé shkelje kjo e nenit 6 § 1.

9. Gjykata konsideroi se procedimet pérpara gjyqtarit hetues né lidhje me ligjshmériné e
mbajtjes sé kérkuesit né gjendje arresti, gjé qé kishte zgjatur njé vit e gjysmé, nuk kishte gené
shumé e gjaté duke gené se nuk kishte pasur nevojé pér nxitim, meqé z. Lazoroski e kishin
liruar pérpara se té depozitonte padiné e tij.

10. Gjykata vendosi qé ankesat e mbetura ishin té papranueshme dhe pér rrjedhojé duheshin
hedhur poshté.

11. Gjykata i caktoi kérkuesit 2 000 euro pér dém jopasuror dhe 180 euro pér kostot dhe
shpenzimet.



